
 Գրական բոլոր ստեղծագործությունների բովանդակությունը օբյեկտիվ իրականության ու հեղինակի գաղափարական գնահատականի 

արտացոլումն է։ Գեղարվեստական գրականության մեջ առանձնացվում են  բաժիններ, որոնք տարբերվում են կյանքի արտացոլման 

հիմնական սկզբունքներով և երկերի կառուցման որոշ ընդհանուր հատկանիշներով։ 

Սկսած անտիկ գեղագիտությունից՝ առանձնացվում են երեք գրական սեռեր՝ էպիկական, քնարական և դրամատիկական, կամ, այլ կերպ 

ասած, էպոս, լիրիկա և դրամա։ 

Սակայն էպիկական, լիրիկական (քնարական) ու դրամատիկական սեռերի երկերն իրականությունն արտացոլում են տարբեր կերպ. 

էպիկական ստեղծագործության հեղինակը գերազանցապես պատմում է հերոսների ու իրադարձությունների մասին, լիրիկական երկն 

ուղղակիորեն վերարտադրում է անհատի գաղափարական-հուզական վերաբերմունքը, իսկ դրաման անմիջապես ցուցադրում է գործող 

անձանց բնավորություններն ու արարքները: 

Յուրաքանչյուր գրական սեռ իր հերթին ունի մի շարք գրական տեսակներ, որոնք կոչվում են  ժանրեր։ Դրանք բնութագրվում են 

բովանդակության ու ձևի որոշ կայուն առանձնահատկություններով։ 

Այսպես՝ էպիկական  ժանրեր են պատմվածքը, նովելը, ակնարկը, հեքիաթը,  վեպը, վիպակը և այլն։ Լիրակական ժանրի մեջ մտնում է 

բանաստեղծությունն իր տեսակներով՝ սոնետ, տրիոլետ, քառյակ, ռուբայաթ, գազել և այլն։ Դրամատիկական ժանրի 

ստեղծագործությունները գրվում են թատրոնի համար, դրանք են ողբերգությունը, կատակերգությունն ու դրաման։ Առանձնացվում է նաև 

քնարաէպիկական սեռը, որի ժանրերից են պոեմը, բալլադը, առակը։ 

 Կատակերգությունը գրական-դրամատիկական ստեղծագործության տեսակ է, որտեղ գործողությունը, բնավորությունները, հանգույցը, հանգույցի 

լուծումը ներկայանում են ծիծաղելիի սահմաններում և ներթափանցված են կատակերգականությամբ։ Կատակերգությունը Արիստոտելի  սահմանումով, 

«վատերի վերարտադրությունն է, սակայն ոչ նրանց ամբողջ արատավորության, այլ լոկ ծաղրականի, քանի որ ծաղրականը վատի մի մասն է կազմում։  

Ծիծաղելի կարող է լինել սխալը կամ որևէ արատ, որը ոչ մեկին վնաս չի պատճառում…»։ Կատակերգությունը կյանքն արտացոլում է թերությունների, 

ծիծաղելի կողմերի տեսանկյունից՝ հաճախ հիմք ընդունելով որեէ բացառիկ վիճակ կամ թյուրիմացություն։ Կատակերգության համար բնորոշ է դրության և 

խոսքի կոմիզմը։ Վիճակների և բնավորությունների չափազանցումը, սրումը, գրոտեսկային միջոցները առավել ընդգծված են արտահայտում սոցիալական 

երևույթների էությունը։ Կատակերգության բազմադարյան պատմությունը ծնել է ժանրերի տարատեսակներ, որոնք իրարից տարբերվում են կոմպոզիցիոն-

սյուժետային կառուցվածքով, պատկերների կազմությամբ, բնավորությունների կոմիկական բնույթով։ Միջնադարյան հայ թատրոնում նույնպես 

ներկայացվել են ուրախաշարժ կենցաղային պատկերներ։ Հայ միջնադարյան բնագրերում կատակերգություն բառը գործածվել է որպես հունարեն 

«կոմեդիա» բառի համարժեքը, բայց ունեցել է ընդհանուր բարոյա-գեղագիտական ստորոգության իմաստ և միաժամանակ նշանակել գրական տեսակ։19-րդ 

դարի հայ իրականության մեջ կատակերգությունը որպես գրական-թատերական ժանր զարգացրել են Մ. Պատկանյանը, Ն. Փուղինյանը, Մ. Տեր-

Գրիգորյանը։ Գրվել են ոդևիլներ՝ փոքր ծավալի պիեսներ, որոնց մեջ խճճված կենցաղային պատմությունը, ի վերջո, բարեհաջող լուծում էր ստանում։ 

Վոդևիլներ է գրել նաև Գաբրիել Սունդուկյանը, հետագայում անցել լիարժեք կատակերգության, որի մեջ կյանքի կոմիկական գծերը հաճախ միանում են 

դրամատիկորեն լարված իրավիճակների և հոգեկան ապրումների հետ։ Սունդուկյանի գլուխգործոցներից են «Պեպո», «Էլի մեկ զոհ», «Խաթաբալա» և այլ 

կատակերգություններ։ Հայկական կատակերգության ուշագրավ արտահայտություններից են Հակոբ Պարոնյանի «Պաղդասար ախպար», «Ատամնաբույժն 

արևելյան» պիեսները։ Սովետական գրականության և թատրոնի սկզբնավորման շրջանում կատակերգությունը, կարևոր տեղ է գրավել (Եղիշե Չարենցի, 

«Կապկազ-թամաշա», Ալեքսանդր Շիրվանզադեի «Մորգանի խնամին», Դերենիկ Դեմիրճյանի «Քաջ Նազար»)։ 



ՈՂԲԵՐԳՈՒԹՅՈՒՆ  
 Ողբերգությունը թատերախաղի տեսակ է, որի մեջ տեղի են ունենում ողբերգական իրադարձություններ, գլխավոր հերոսը կամ հերոսները 

կործանվում են։ Ողբերգությունը տոգորված է պաթոսով, խիստ լրջությամբ, իրականությունը պատկերվում է առավել սուր կերպով, որպես ներքին 

հակասությունների կծիկ։ Ողբերգության մեջ առավելապես լարված և հագեցված կերպով բացահայտվում են իրականության խորքային կոնֆլիկտները։ 

Հերոսը, անհատը, հանուն վեհ և բարձր գաղափարների ելնում է չար ուժերի դեմ, գիտակցաբար կամ ոչ գիտակցաբար հակադրվում է ճակատագրին, 

արտաքին աշխարհի որևէ երևույթ(ներ)ին։ Ողբերգության մեջ այդ պայքարն ունենում է կործանարար վախճան, հերոսը անհաջողության է մատնվում, կամ 

հասնում է հաջողության իր, և կամ իր մտերիմների, բարեկամների, հարազատների կյանքի գնով, կորցնում է պատրանքները, ճանաչում է իր անցյալի հետ 

կապված ողբերգական հանգամանքները և այլն։ Ողբերգությունը սկզբնավորվել է Հին Հունաստանում՝ Աթենք քաղաքում։ Դրանք սկզբնապես կատարվել են 

յուրաքանչյուր տարի որոշակի ժամանակի ընթացքում՝ մարտ ամսին Դիոնիսոսին նվիրված տոնախմբության ընթացքում («նոխազերգություն» անունը 

ծագում է հենց Դիոնիսոսի շքախմբում ընդգրկված այծամարդկանց երևույթից)։ Մեզ են հասել հին հույն նշանավոր ողբերգակներ՝ Էսքիլեսի, Սոփոկլեսի և 

Եվրիպիդեսի ողբերգությունները։ Հունաստանից ողբերգությունն անցել է Հին Հռոմ, իսկ նոր ժամանականերում ողբերգության ժանրի մեծագույն վարպետը 

Վիլիամ Շեքսպիրն է՝ իր «Համլետ», «Լիր արքա», «Մակբեթ», «Ռոմեո և Ջուլիետ» ստեղծագործություններով։ Ողբերգություն տերմինը վերաբերվում է 

դրամայի հստակ ավանդույթի, որը պատմականորեն յուրահատուկ ու կարևոր դեր է խաղացել Արևմտյան քաղաքակրթության ինքնորոշման մեջ: Այդ 

ավանդույթը եղել է բազմազան ու ընդհատվող, մինչդեռ տերմինը հիմնականում օգտագործվել է որպես հզոր ազդեցություն մշակութային ինքնության ու 

պատմական շարունակականության վրա։ Հայ դրամատուրգիայում դիցապատմական ողբերգություն է Նաիրի Զարյանի «Արա Գեղեցիկ և Շամիրամ» 

ստեղծագործությունը։ 



ԴՐԱՄԱ 

Դրամա, թատերգության ժանր, որը հատկապես տարածում է ստացել XVIII - XXI դարերի 

գրականության մեջ՝ աստիճանաբար դուրս մղելով ողբերգությունը[1][2]։ Դրաման, 

օգտագործելով ողբերգության և կատակերգության առանձին հատկանիշները, պատկերում է 

մարդկային կյանքի բնական վիճակներ, առօրյա իրադարձություններ՝ ցուցադրելով 

սովորական մարդկանց բարդ միջանձնային հարաբերությունների հետևանքով առաջ եկած 

հոգեկան հակասական, դրամատիկ ապրումները, մարդկային կյանքում երկընտրանքային 

պահերը, հասարակության հետ կոնֆլիկտը և այլն։ 

 

Դրաման կարող է ունենալ և մահով ավարտվող, և ծիծաղաշարժ, երգիծական դրվագներ, 

սակայն հիմնականը հերոսների հոգեկան դրամայի ընթացքի և հանգուցալուծման 

ցուցադրությունն է։ 



ԳՐԱԿԱՆ  ՍԵՌԵՐ  ԵՎ  ԺԱՆՐ  

ԷՊԻԿԱԿԱՆ  

ԺԱՆՐ 



ՎԵՊ 
 Վեպը պատմողական գրական տեսակ է։ Այն արձակ մյուս տեսակներից տարբերվում է իր 

ծավալով և ներքին ընդգրկումով։ Վեպի մասին «Հայ վեպի պատմություն» գրքի 

հանձնարարականում (անոտացիա) գրված է, որ «վեպը արվեստի ինտելեկտուալացման 

ամենաբարձր աստիճանն է»։ Ժանրի միջազգային ռոման անվանումը վերագրվում է  11-12 

դարերի եվրոպական միջավայրի բոլոր այն ստեղծագործություններին, որոնք գրվել են 

ռոմաներեն՝ ի հակադրություն լատինական գրականության։  

Ըստ Բելինսկու՝ «մեր ժամանակի էպոսը վեպն է», որն իր մեջ կրում է էպոսի բոլոր 

հատկանիշները, միայն այն տարբերությամբ, որ վեպում չկան աստվածներ ու կյանքի 

միֆոլոգիական չափերը, այլ սովորական կյանքն է, քանզի նորագուն արվեստի համար մասնավոր 

մարդու ճակատագիրն էական է։ 

Հայ առաջին վեպը «Վերք Հայաստանի»-ն է, հեղինակի բնորոշմամբ՝ պատմական վեպ։ Հայ 

վիպասանության խոշորագույն ներկայացուցիչներից են Րաֆֆին, Ծերենցը, Պերճ Պռոշյանը, 

Մուրացանը, Շիրվանզադեն, Նար-Դոսը և ուրիշներ։ 



ՔՆԱՐԵՐԳՈՒԹՅՈՒՆ  
     Քնարական ստեղծագործությունը, որը սովորաբար փոքր ծավալի չափածո երկ է, հիմնվում է որևէ ապրում-պատկերի վրա։ 

Վերջինիս հուզարտահայտման և ծավալման եղանակով էլ պայմանավորված է քնարական ստեղծագործության կառուցվածքն ու 

զարգացման ընթացքը։ Սակայն իր արտահայտման եղանակով լինելով սուբյեկտիվ, քնարերգությունն կարող է ներկայացնել 

օբյեկտիվ իրականության լայն պատկերը՝ բեկված անհատական վերաբերմունքի և ապրումների մեջ։ Քնարական ստեղծագործության 

հասարակական ու գեղարվեստական արժեքի հիմնական չափանիշն այն է, թե բանաստեղծի անհատական հուզաշխարհի միջոցով 

ինչպես են արտահայտվում ժողովրդի հոգեկան նկարագրի ու ժամանակի էական գծերը։ 

Քնարական սեռի մեջ մտնում են մի շարք տարատեսակներ։  Քնարերգության մեջ տարբերում են քաղաքացիական և անձնական, 

խոհափիլիսոփայական և բնանկարային, սիրային և այլ բնույթի բանաստեղծություններ։ Քնարական պոեզիան ստեղծվում է 

զգացմունքայնությամբ, քնարական հուզականությամբ փոխանցելով  հեղինակի տրամադրությունը՝ առաջացնելով յուրօրինակ 

զգացումներ։ Քնարերգության մեջ մտնում են բանաստեղծությունն՝ իր տեսակներով՝ սոնետ, տրիոլետ, գազել, ռուբային, ռոմանսները, 

նամակները, էլեգիաները։ 

Բանստեղծությունը գրական-գեղարվեստական ստեղծագործության տեսակ է, որը համարժեք է պոեզիային։ Բանաստեղծությունը 

չափածո ստեղծագործություն է,  որն ունի ռիթմական միավորներ՝ ոտք,  տուն, հանգ, բաղաձայն և ձայնավոր հնչյունների 

կրկնություններ, չափածոյի կառուցման տաղաչափական հինգ համակարգեր:  Աչքի է ընկնում զգացմունքային և խոհական 

հարստությամբ: Բանաստեղծության չափածո տեսակից բացի՝ գոյություն ունի նաև արձակ բանաստեղծություն։ Արձակ 

բանաստեղծությունը ունի խիստ հուզականորեն գունավորված բովանդակություն։ Դեպքերի ընթացքը կամ բացակայում է,  կամ 

գծագրվում է ակնարկների ձևով։  Հայ գրականության մեջ արձակ բանստեղծություններ են գրել Ավ․ Իսահակյանը, Մ․ Մեծարենցը, Վ․ 

Փափազյանը, Մ․ Արազին, համաշխարհային գրականության մեջ՝ Շարլ Բոդլերը, Իվան Տուրգենևը։ Բոդլերի արձակ 

բանաստեղծություններից մի մասը թարգմանել է Վահան Տերյանը։ 



ԷՊՈՍ 

   Էպոսը էպիկական բովանդակությամբ էպիկական ժանրի 

բանաստեղծության կամ գրականության գործ է, որը ավանդաբար 

ներկայացնում կամ արտացոլում է որևէ ազգի մշակութային կամ 

ինքնաճանաչողական ոգին, դա կարող է վերաբերել նաև ինքնուրույնության 

կամ անկախության ձգտող որևէ էթնիկական կամ լեզվաբանական խմբի։ 

Ազգային էպոսների մեջ հաճախ նկարագրվում է տվյալ ազգային էթնոսի 

ծագման և զարգացման պատմությունը. կամ պատմության մի մասը, կամ 

տվյալ ազգության ինքնորոշման կամ ինքնագիտակցման պատմության 

կարևորագույն դրվագները և այլ ազգային խորհրդանշանների ծագման կամ 

ընդունման պատմությունը։ 



ԼԵԳԵՆԳ 

Լեգենդը ավանդազրույց է, որի հիմքում ընկած է հրաշքը։ 

Հրաշապատումն ընդգրկում է դեպքերը և հերոսներին։ Լեգենդը շատ 

նման է առասպելին, սակայն նրանք տարբեր են իրարից։ Առասպելի 

հիմքում ընկած է պատմական որևէ փաստ, ինչը հենց սկզբից ստանում է 

չափազանցված գերբնական տեսք։ Ժամանակի ընթացքում այդ իրական 

հիմքը աստիճանաբար մթագնում է։Լեգենդը սովորաբար ունենում է 

կրոնական ծագում։ Այն հյուսվում է քրիստոնեական եկեղեցու սուրբ 

արարքների՝ տանջանքների և մահվան շուրջ։ Այդպիսի լեգենդներ կան 

Գրիգոր Լուսավորիչի[1], Գրիգոր Նարեկացու և այլ սրբերի մասին։ 



ՎԻՊԱԿ 

Վիպակը գրականության էպիկական կամ պատմողական  ժանրի տեսակներից մեկն է, որը 

միջին տեղ է գրավում վեպի  և պատմվածքի միջև։ Գործող անձանց թվով, կյանքի ընդգրկման 

ծավալով վիպակն ավելի մեծ է պատմվածքից և նորավեպից, բայց փոքր՝ վեպից։ Վեպի մի շարք 

գծեր հատուկ են նաև վիպակներին, և առհասարակ՝ վիպակն ու վեպը խստորեն 

սահմանազատել հնարավոր չէ։ Վիպակի մեջ ևս կարող են լինել սյուժետային մի քանի գծեր, 

էպիկական շարադրանքը կարող է տոգորվել քնարական կամ դրամատիկ շնչով։ 

 

Վիպակի նմուշներ են Ալեքսանդր Պուշկինի «Դուբրովսկին», Նիկոլայ Գոգոլի «Տարաս Բուլբան»,  

Պրոսպեր Մերիմեի «Կարմենը», Մուրացանի «Առաքյալը», Ալեքսանդր Շիրվանզադեի 

«Նամուսը» և այլն։ Կան վիպակներ էլ, որոնք ծավալի և ժանրային առանձնահատկությունների 

տեսակետից երբեմն համարվում են նաև պատմվածք (օրինակ՝ Մուրացանի «Նոյի ագռավը», 

Շիրվանզադեի «Կրակը») 



ՆՈՐԱՎԵՊ 
Էպիկական կամ պատմողական ժանրի ստեղծագործություններից է նովելը կամ նորավեպը։ Նորավեպը համեմատաբար 

սեղմ ծավալի արձակ ստեղծագործություն է, որն ունի դեպքերի ընթացք (սյուժե) և կերպարներ: Սրան բնորոշ են սուր, կարճ 

սյուժեն, պատմողական չեզոք ոճը, անսպասելի ավարտը։ Երբեմն օգտագործվում է որպես պատմվածքի հոմանիշ կամ 

համարվում է նրա տարատեսակ։ Ժամանակակից գրականության մեջ նովելը և պատմվածքը հաճախ դժվար է 

սահմանազատել։ 

Նովելը ձևավորվել է վաղ միջնադարյան շրջանում և իր դասական ձևով հանդես է եկել իտալացի Բոկաչչոյի «Դեկամերոն» 

գրքում (14-րդ դար)։ Նովելների հիմքում ընկած էր հասարակության բարձր խավի թերությունները երգիծող որևէ 

արտասովոր պատմություն կամ անեկդոտանման նորություն։ Իր հետագա զարգացման ընթացքում նորավեպն ընդլայնում է 

թեմատիկ ընդգրկման շրջանակները և դառնում արձակի տարածված ժանրերից մեկը։ 

Պատմվածքի նման նորավեպը ևս սակավաթիվ կերպարներ ունեցող փոքրածավալ ստեղծագործություն է, որը պատկերում է 

մարդկային կյանքի մեկ, համեմատաբար ավարտուն դրվագ։ Նրա բնորոշ առանձնահատկություններից են անսովոր սյուժեն, 

սուր բախումը, գործողության արագ զարգացումը և անսպասելի, կտրուկ վախճանը։ Բնության տեսարանների, 

առարկաների, հանգամանքների և հոգեվիճակների մանրամասն նկարագրություններ նովելի մեջ սովորաբար չեն լինում։ 



ՖԵԼԻԵՏՈՆ  

Ֆելիետոնը կամ թերթոնը (ֆր.՝ feuilleton < feuille – թերթ, թերթիկ), 

գեղարվեստա-հրապարակախոսական ժանրին բնորոշ 

ստեղծագործության տեսակ է, որին հատուկ է քննադատական, հաճախ 

կատակերգական, երգիծական բնույթը։ Թերթոնի հատկանիշներն են՝ 

հաղորդման նյութի այժմեականությունը, շարժունակությունը, 

առերևույթ «անպլանայնությունը», թեթևությունը, կոմպոզիցիայի ազատ 

կերպը, գեղարվեստական և ոչ գեղարվեստական ժանրերի 

պարոդիական կիրառումը։ Թերթոններ կամ ֆելիետոններ գրել Հակոբ 

Պարոնյանը, Երվանդ Օտյանը, Լեռ Կամսարը և այլք։  



ԱԿՆԱՐԿ 
Ակնարկը գրական և լրագրային ժանր է, վավերագրական գրականության տեսակներից մեկը։ Ակնարկի  հեղինակը  

պատմում է ոչ թե երևակայությամբ ստեղծված  հերոսների և գործողությունների, այլ իրականում գոյություն 

ունեցող մարդկանց և նրանց հետ կատարվող դեպքերի  ու փաստերի մասին։ Ակնարկներում մեծ մասամբ 

պահպանվում են հերոսների իրական անունները, կենսագրական փաստերը, բնավորության գծերը և այլն։ Սրանով 

ակնարկը տարբերվում է գրական մյուս ժանրերից։ 

Սակայն ակնարկագրին ևս անհրաժեշտ է ստեղծագործական երևակայություն՝ կյանքի երևույթներից ու փաստերից 

բնորոշը, տիպականը ընտրելու, դեպքերն ու հերոսների արարքները հոգեբանորեն պատճառաբանելու համար։ 

Բարձրարվեստ ակնարկներում օգտագործվում են գեղարվեստական տարբեր միջոցներ (դիմանակար, բնանկար, 

երկխոսություն, հեղինակային միջամտություն), դրան զուգակցելով հրապարակախոսական ու գիտական 

տվյալների հետ (թվեր, փաստաթղթեր, իրեղեն ապացույցներ և այլն)։ Ակնարկագիրը կարող է ստեղծել լիարժեք 

կերպարներ ՝ բնավորության համոզիչ գծերով։  Ակնարկը էպիկական ժանրի միջանկյալ տեսակ է, որ գտնվում է 

«հետազոտության և պատմվածքի միջև»։ 



ՆՈՎԵԼ 
Նովել, նորավեպ (իտալերեն՝ novella - «նորություն»), պատմողական պրոզայիկ ժանր, 

համեմատաբար սեղմ ծավալի արձակ ստեղծագործություն, որն ունի դեպքերի ընթացք 

(սյուժե) և կերպարներ[1]։ Սրան բնորոշ են սուր, կարճ սյուժեն, պատմողական չեզոք ոճը, 

անսպասելի արդյունքը։ Երբեմն օգտագործվում է որպես պատմվածքի հոմանիշ կամ 

համարվում է նրա տարատեսակ։ Ժամանակակից գրականության մեջ նովելը և 

պատմվածքը հաճախ դժվար է սահմանազատել։Պատմվածքի նման նորավեպը ևս 

սակավաթիվ կերպարներ ունեցող փոքրածավալ երկ է, որը պատկերում է մարդկային 

կյանքի մեկ, համեմատաբար ավարտուն դրվագ։ Նրա բնորոշ 

առանձնահատկություններից են անսովոր սյուժեն, սուր բախումը, գործողության արագ 

զարգացումը և անսպասելի, կտրուկ վախճանը։ Բնության տեսարանների, առարկաների, 

հանգամանքների և հոգեվիճակների մանրամասն նկարագրություններ նովելի մեջ 

սովորաբար չեն լինում։ 



ՊԱՏՄՎԱԾՔ  

Պատմվածքը գրականության պատմողական ժանրերից մեկը, սյուժե ունեցող փոքր ծավալի 

արձակ ստեղծագործություն է։ Պատմվածքի մեջ նկարագրվում է կյանքի մի դեպք, դրվագ՝ 

կապված մեկ կամ մի քանի հերոսների հետ։ Պատմվածքի հիմքում հիմնականում ընկած է 

կենսական որևէ փաստ, իրական դեպք։ Պատմվածքի մեջ սովորաբար պատկերվում է միայն մի 

քանի դրվագ հերոսի կյանքից[1]։ 

Պատմվածքն իր արմատներով կապվում է բանահյուսության հետ, որտեղից գալիս է նրա 

հիմնական առանձնահատկությունը՝ պատմելու, վիպելու գիծը։ Հետագա զարգացման 

ընթացքում պատմվածքը թե՛ բովանդակության և թե՛ ձևի տեսակետից ենթարկվել է էական 

փոփոխությունների։Պատմվածքի օրինակ է Ակսել Բակունցի «Սպիտակ ձին»։ Այդ 

պատմվածքը հայ գյուղացու ծանր կյանքի նկարագիրն է՝ առանց դեպքերի լայն ծավալման, 

դեպքերը զարգանում են մի գծով՝ կապված ձիահավաքի հետ, կերպարներն էլ ընդամենը մի 

քանիսն են։ 



ՀԵՔԻԱԹ 

Հեքիաթ, բանահյուսական ժանր, գերազանցապես արձակ, բանավոր պատմվածք՝ կախարդական, արկածային, 

կենցաղային բովանդակությամբ, հյուսված գեղարվեստական հնարանքի յուրատեսակ միջոցներով։ Հեքիաթը 

բանահյուսության ժանրերից է, որտեղ հերոսները և դեպքերը պատկերված են չափազանցված կամ այլաբանորեն, 

հաճախ էլ՝ հրաշապատում ձևերով[1]: Համաշխարհային բանագիտության մեջ տարբեր տեսություններ ու 

կարծիքներ կան հեքիաթի ծագման ու ձևավորման վերաբերյալ։ Հեքիաթը կարճ պատմություն է՝ ավելի հաճախ 

բանահյուսական կերպարներով, ինչպիսիք են թզուկները, էլֆերը, փերիները, հսկաները, գնոմները, գոբլինները, 

ջրահարսերը, տրոլները, միաեղջյուրները կամ վհուկները, հեքիաթներում հաճախ հանդիպում է կախարդանք 

կամ մոգություն։ Հեքիաթները հաճախ շփոթվում են այլ բանահյուսական նմանատիպ ժանրերի հետ, օր՝ 

լեգենդները, առասպելները (վերջիններիս ներառած պատմություններում սովորաբար առկա է ճշմարտության 

նշույլ: Հեքիաթների մեջ ծողովուրդն արտահայտում է իր նվիրական երազանքներն ու ձգտումները: Այն ինչ 

կյանքում անհնար է եղել իրականացնել, մարդիկ ցանկացել են իրականացած տեսնել հեքիաթներում: 

 

Հեքիաթներին բնորոշ են ժողովրդական պատկերավոր արտահայտությունները, չափազանցությունները, 

իմաստալից խոսքերը: Հաճախ էլ իրար են խառնված իրականն ու երեվակայականն: 



ՀԵՔԻԱԹԻ  ՏԵՍԱԿՆԵՐ  

 ՀՐԱՇԱՊԱՏՈՒՄ 

 ԻՐԱՊԱՏՈՒՄ 

 ԿԵՆԴԱՆԱԿԱՆ 



ՀՐԱՇԱՊԱՏՈՒՄ  

Հրաշապատում հեքիաթներում պատկերվում է բարի ուժերը 

մարմնավորող հերոսների պայքարը չար ուժերի դեմ: Չար ուժեր են 

դևերը, կախարդները, վհուկները, վիշապները և այլն: Դեպքերը 

սովորաբար տեղի են ունենում ստորգետնյա թագավորությունում, այլ 

աշխարհներում, անհավատալին իրական է դառնում: հեքիաթի 

հերոսին ոգնում են ձին, թռչունը, բարի պառավը, իմաստուն ծերունին: 

 

Բոլոր հեքիաթների մեջ չարի և բարու պայքար կա, և այդ պայքարը 

միշտ ավարտվում է բարի ուժերի հաղթանակով: 



ԻՐԱՊԱՏՈՒՄ 

Իրապատում հեքիաթներում նկարագրվում է ժողովրդի կյանքը, 

մարդկային վսեմ ձգտումները: Մարդկանց մշտապես հուզել է 

հատկապես հալածվածների և ճնշվածների ճակատագիրը: 

 

Շատ հեքիաթներում էլ ծաղրվում են ժողովրդին կեղեքողները, 

մարդկային զանազան արարատները: Հեքիաթների հեղինակը 

ժողովուրդն է: Նա ստեղծել է դրանք, ինչպես առասպելները, էպոսը, 

առածները: Դա եղել է շատ հին ժամանակներում: 



ԿԵՆԴԱՆԱԿԱՆ 

Կենդանական հեքիաթներում անձնավորում են տարբեր 

կենդանիներ, պատկերվում են նրանց այլևայլ 

հատկությունները, վարքը: Նրանց միջոցով այլաբանորեն 

ներկայացվում են մարդկային  որոշակի հատկանիշներ: Մի 

կողմից՝ չարություն, նախանձ, ագահություն, ժլատություն, 

մեծամտություն, մյուս կողմից՝ բարություն, անձնազոհություն, 

վեհանձնություն, ազնվություն, արդարամտություն, 

հավատարմություն, իմաստություն: 



ԼԻՐԻԿԱԿԱՆ   ԺԱՆՐ  

ԲԱՆԱՍՏԵՂԾՈՒԹՅԱՆ  

ՏԵՍԱԿՆԵՐ 



ԱՔՐՈՍՏԻԿՈՍ 

Աքրոստիքոսը  անտիկ դարաշրջանում սկիզբ առած բանաստեղծական ձև է, որի 

տողերի առաջին տառերը, վերևից ներքև կարդալիս, կազմում են որևէ բառ կամ 

արտահայտություն: Հաճախ սկզբնատառերից կազմվում է այն անձի անուն-

ազգանունը, որին ձոնված է բանաստեղծությունը։ Անցյալում ակրոստիքոսի ձևն 

օգտագործվել է գրաքննությունը  շրջանցելու կամ երկի հեղինակի անունը թաքուն 

տարածելու համար։ Կիրառվել է նաև չափածո հանելուկների մեջ, որի առաջին 

տառերից կազմվել է պատասխանը։ Ակրոստիքոսի ձևին հայ բանաստեղծներից դիմել է 

Եղիշե Չարենցն իր «Գիրք ճանապարհի» ժողովածուի մեջ: Նա չորս ակրոստիքոս է 

նվիրել դստերը՝ Արփենիկ Չարենցին։ Ակրոստիքոս է նաև Վահան Տերյանի հետևյալ 

բանաստեղծությունը, որի տողերի սկզբնատառերը կազմում են ռուս բանաստեղծ 

Վեչեսլավ Իվանովի անուն- ազգանունը։  



ՍՈՆԵՏ 

Սոնետ (իտալերեն՝ sonetto, sonare - հնչել), բանաստեղծության կառուցման կայուն 

ձևերից մեկը։ Բաղկացած է 14 տողից՝ սկզբում երկու քառատող (կատրեն) և 

վերջում երկու եռատող (տերցետ)։ 

Սոնետի հանգավորման ձևերը շատ բազմազան են։ Ամենից բնորոշն այն ձևն է, 

երբ սոնետի քառատողերն ունենում են երկու ընդհանուր հանգ, որոնք տողերն 

իրար են կապում օղակաձև կամ խաչաձև հանգավորումով։ Իսկ եռատողերի մեջ 

հանդես է գալիս երեք հանգային վերջավորություն՝ ամենատարբեր 

դասավորությամբ։ առանձին դեպքերում էլ սոնետը կարող է ունենալ երեք 

քառատող և մեկ եզրափակիչ երկտող։ 



ՏՐԻՈԼԵՏ 

Տրիոլետը  (ֆրանսերեն՝ triolet, ծագում է իտալերեն trio — «երեք» բառից), 

բանաստեղծության կառուցման կայուն ձև է, որը բաղկացած է ութ 

տողից։ Տրիոլետի առաջին տողը նույնությամբ կրկնվում է չորրորդ և 

յոթերորդ տողերում, իսկ երկրորդ տողը՝ ութերորդ տողում։ 

Համապատասխանաբար բանաստեղծության այս ձևը ունի ընդամենը 

երկու հա, որոնք կրկնվում են չորսական անգամ։ 17-րդ դարի 

ֆրանսիական գրականությունից  տրիոլետի ձևն անցավ մյուս 

գրականություններին։ Օգտագործվել է հատկապես 20-րդ դարի սկզբի 

բանաստեղծների կողմից։ Հայ գրականության մեջ բազմաթիվ 

տրիոլետներ է ստեղծել Վահան Տերյանը, Եղիշե Չարենցը, Նաիրի 

Զարյանը։ 



ՔԱՌՅԱԿ 
       Քառյակը չորս տողից բաղկացած բանաստեղծություն է։ Այն արտահայտում է մի ավարտուն միտք, գաղափար, 

պատկեր։ Քառյակն ունի խոհափիլիսոփայական բովանդակություն։ Լայնորեն տարածված է եղել արևելքի 

միջնադարյան բանաստեղծության մեջ (լավագույն օրինակներ են Օմար Խայամի քառյակները) և կոչվել է ռուբայի։ 

Հետագայում բանաստեղծության այս ձևը կիրառվել է նաև արևմտյան պոեզիայում։ Հայ գրականության մեջ քառյակը 

հայտնի է միջնադարից (օրինակ՝ Նահապետ Քուչակի և Գրիգորիս Աղթամարցու քառյակները)։ Ժողովրդական 

բանահյուսության մեջ այն կոչվել է խաղիկ, հայրեն։ 20-րդ դարում հայ գրականության մեջ քառյակի ձևը բարձր 

կատարելիության հասցրին Հովհաննես Թումանյանը և Եղիշե Չարենցը՝ նրա միջոցով արծարծելով դարաշրջանի 

հասարականան — գեղագիտական մեծ ու կարևոր հարցեր։ Ե․ Չարենցը իր քառյակները անվանել է ռուբայիններ։    

Քառյակում տողերը կարող են լինել տարբեր երկարության։ Տարբեր են նաև քառյակի հանգավորման ձևերը, բայց 

ամենից բնորոշը առաջին, երկրորդ և չորրորդ տողերի հանագավորումն է։ Ընդսմին հանգավորվող տողերը կարող են 

ավարտվել միևնույն բառով կամ բառերով, բայց կարող են վերջանալ նաև սովորական հանգերով։ Թումանյանի 

քառյակները տալիս են թե մեկի, թե մյուսի օրինակներ։ 



ՌՈՒԲԱՅԱԹ 

Ռուբայի (հոգնակի թվով՝ «ռուբայաթ» - քառյակ, արաբ․, բառացի՝ 

քառապատկված), պարսկա-արաբական պոեզիայում քառատող 

ավարտուն բանաստեղծություն, առավելապես խոհական-

փիլիսոփայական բնույթի։ Դասական քառյակի մեջ հանգավորվում են 

առաջին, երկրորդ և չորրորդ տողերը, իսկ երրորդը մնում է ամուրի՝ 

անհամգ։ Ռուբայաթի կամ քառյակի ժանրում ստեղծագործել են Օմար 

Խայամը, Հաֆեզը, Ռուդաքին, Նիզամին, Ռումին, Սաադին[1], իսկ հայ 

հեղինակներից՝ Հովհաննես Թումանյանը, Եղիշե Չարենցը, Հովհաննես 

Շիրազը և ուրիշներ։ 



ԳԱԶԵԼ 

Գազել, ղազալի (արաբերեն/պարսկերեն՝ غزل , թուրքերեն՝ gazel), բանաստեղծության կայուն ձև, 

բաղկացած է մի քանի երկտող տներից(բեյթերից), որի մեջ առաջին տան զույգ և մնացած տների 

երկրորդ տողերի վերջնամասերը կրկնվում են, իսկ դրանց նախորդող բառերը ներքին հանգ են 

կազմում։ 

Տարածված է Արևելքում և հատկապես Պարսկաստանում։ Սկսել է ձևավորվել IX-X դդ.-ում։ 

Նշանավոր են հատկապես պարսիկ բանաստեղծ Սաադիի գազելները։ Իր վերջնական ձևական 

զարգացմանն է հասել Հաֆեզի մոտ (XIV դար)։ Հայ բանաստեղծներից գազելներ են գրել Վահան 

Տերյանը (Հրաժեշտի գազել), Եղիշե Չարենցը («Ծիածան», «Տաղարան», 《Մորս համար գազել》) 

և ուրիշներ։ Առաջին տան երկու տողերն էլ ավարտվում են նույն բառով կամ բառերով, իսկ 

դրանց նախորդող բառերը հանգավորվում են։ Տողավերջում կրկնվող բառերը կոչվում են ռեդիֆ։ 

Նույնը կրկնվում է նաև բոլոր հաջորդ տների երկրորդ տողերում։ 



ՔՆԱՐԱԷՊԻԿԱԿԱՆ  ՍԵՌԵՐ  

ՊՈԵՄ 

ԲԱԼԼԱԴ  

ԱՌԱԿ 



ՊՈԵՄ 

 Պոեմը իր ծավալով և ընդգրկումներով մեծածավալ չափածո ստեղծագործություն է, որի տարբեր մասերը 

միավորվում են սյուժեի կամ կերպարի ընդհանրությամբ։ Նրան հատուկ են թե՛ վիպերգական, թե՛ քնարական 

հատկանիշներ։ Պոեմի վիպերգական հատկանիշներից են սյուժետային տարրերի և կերպարների առկայությունը, 

պատմողական շարադրանքը, նկարագրությունները։ Սակայն պոեմին հատուկ են նաև հուզական ուժեղ երանգը, 

հեղինակային բազմազան շեղումները։ Օրինակ, Հովհաննես Թումանյանի «Թմկաբերդի առումը» պոեմում ծավալվող 

դեպքերի պատմությունն ուղեկցվում է բազմաթիվ քնարական շեղումներով։ Ինչպես նախերգանքում ու վերջերգում, 

այնպես էլ ողջ շարադրանքի մեջ արտահայտված է ստեղծագործության հիմնական գաղափարը՝ բարի, 

հայրենասիրական գործի գեղեցկության և անմահության միտքը։ 

Գրվել են նաև դրամատիկական պոեմներ, որոնց մեջ դեպքերը հիմնականում զարգանում են մենախոսությունների  

ու երկխոսությունների օգնությամբ (Գյոթեի «Ֆաուստը»)։ Երգիծական պոեմների մեջ ծաղրվում են կյանքի տարբեր 

կողմերը (Թումանյանի «Պոետն ու մուսան»)։ Քնարական պոեմի  ցայտուն օրինակ է Ավետիք Իսահակյանի «Աբու-

լալա Մահարին»[1]: 

 



ԲԱԼԼԱԴ 
 Բալլադը քնարա-վիպերգական բանաստեղծություն է, որի մեջ ավանդական, պատմական 

կամ այլ թեմայով ստեղծված սյուժեն ծավալվում է հեղինակի հույզերի և խոհերի Միջին 

դարերում եվրոպական երկրներում (Իտալիա, Ֆրանսիա) բալլադ կոչվում էին երգի ու պարի 

ուղեկցությամբ կատարվող քնարական բանաստեղծությունները, որոնք հատուկ 

տաղաչափական կառուցվածք ունեին։ Բալլադը մեծ մասամբ բաղկացած էր 28 տողից և ուներ 

կառուցվածքի կայուն ձև (երեք ութտողանի տներ և վերջում մեկ քառատող, որոնց մեջ գործ են 

ածվում միևնույն հանգերը և կրկնվում է միևնույն եզրափակիչ տողը)։բացահայտմանը 

զուգընթաց։Բնորոշ է որոշ տողերի ու տների կրկնությունը, երբեմն մեծ տեղ են գրավում 

երկխոսությունները, որոնց միջոցով էլ հաճախ առաջ է շարժվում գործողությունը։ Դեպքերի 

նկարագրությունը միշտ ենթարկվում էր հեղինակի քնարական մտահղացմանը, հուզական ուժեղ 

տպավորության հասնելու նպատակին։ Պատմվում են միայն գործողության հիմնական 

օղակները, առանց կապակցող բացատրությունների։ 



ԱՌԱԿ 
Առակը ժողովրդական բանահյուսության բարոյախոսական բնույթի գրական ստեղծագործություն է, որտեղ 

այլաբանության միջոցով ներկայացվում, ծաղրվում և քննադատության են ենթարկվում մարդկանց արատները։ 

Առակի հերոսները կենդանական և բուսական աշխարհի ներկայացուցիչներ են, իրեր, լուսատուներ և այլն։ 

 

Անտիկ շրջանում և միջնադարում առակները արձակ ժանրի ստեղծագործություններ էին, սակայն հետագայում 

դրանք սկսեցին հիմնականում գրվել չափածո։ Առակը բաղկացած է 2 մասից՝ սյուժեից և բարոյախոսությունից։ 

Սյուժեն դեպքերի, իրողությունների սեղմ շարադրանքն է, իսկ բարոյախոսությունը՝ առակի սկզբում կամ մեծ 

մասամբ վերջում արտահայտված եզրակացությունը։ Առակի հերոսը մարդն է, ում կյանքի, բնավորության հոռի և 

բացասական գծերը ծաղրվում են այլաբանորեն։ Առակներում կենդանիներն ու բույսերը խոսում են մարդկային 

լեզվով, աշխատում են, օգնում կամ խանգարում միմյանց։ Առակներում գովաբանվում և խրախուսվում են լավը, 

բարին, բարոյականությունը, ջանասիրությունը, ազնվությունը, հայրենասիրությունը, ընկերասիրությունը, 

գեղեցիկը, մարդկայինը և, ընդհակառակը, ծաղրվում ու դատապարտվում են վատը, չարը, տգեղն ու անմարդկայինը, 

դավաճանությունն ու վախկոտությունը։ 

 



ԱՌԱԾ   ԱՍԱՑՎԱԾՔ  
Առած-ասացվածքները ուղիղ և փոխաբերական իմաստ ունեցող պատկերավոր  ասույթներ  ու դատողություններ են, որոնցում  կյանքի 

յուրաքանչյուր երևույթ բնութագրվում է  հակիրճ, սրամտորեն և կատարյալ ամբողջականությամբ: Ինչպես ժողովրդական բանարվեստի 

մյուս ձևերը, առած-ասացվածքները ևս առաջացել են խոր հնադարում և հասարակական կյանքի զարգացմանը զուգընթաց արտացոլել 

ժողովրդի դարավոր կենսափորձը,  պատկերացումներն ու բարոյախոսությունը,  տարբեր դարաշրջաններում ժողովրդի կյանքում տեղ 

գտած սոցիալական անհավասարությունները, ապագայի հանդեպ լավատեսությունն ու ձգտումները: 

Առած-ասացվածքները մաթեմատիկական ճշգրտություն, կուռ տրամաբանություն  ունեցող խոսքային  բանաձևումներ են, որոնցում 

խտացված են ամեն առարկայականի հանդեպ ժողովրդի  ունեցած պատկերացումները: Նրանց մեջ բառերը քիչ են, իսկ մտքերը՝ շատ ու 

խորիմաստ: 

Շատ լայն են հայկական առած-ասացվածքների թեմաները, բովանդակային ընդգրկումը: Թե՛ բնությունը՝  իր տարրերով, երևույթներով, 

կենդանական ու բուսական աշխարհով և թե՛ մարդկային կյանքն ու կենցաղը՝ իր առարակայական  դրսևորումներով անսպառ աղբյուր են 

եղել հայ մարդու մտքի ու երևակայության համար:  Դրանով է հավանաբար պայամանավորված այն փաստը, որ  հայկական առած-

ասացվածքներն  առանձնանում են իրենց ձևի և բովանդակության ինքնատիպությամբ:  Սույն հոդվածի շրջանակում նպատակ ունենք 

քննելու հայկական առած-ասացվածքների կառուցվածքային մի քանի առանձնահատկություններ: 

Մեր առած-ասացվածքների պոետիկային բնորոշ հատկանիշներից մեկը նրանց  սեղմությունն ու հակիրճությունն է, պարզությունն ու 

դիպուկությունը:  Ամենախորիմաստ  ու ընդարձակ մտքերն անգամ  արտահայտվում են մի քանի բառով, հակիրճ  ու  պարզ: 



ԱՎԱՆԴՈՒԹՅՈՒՆ  

Ավանդությունը ժողովրդական բանավոր արձակի տեսակներից է:  Ավանդությունները կարճ, արձակ, 

տեղեկատու բնույթի զրույցներ ու հուշապատումներ են՝ տեղային նշանակություն ունեցող դեպքերի ու դեմքերի, 

բնական ու մշակութային առարկաների, երևույթների մասին, իրական կամ հրաշապատում բովանդակությամբ։ 

Բնույթով լինում են իրերի ու երևույթների ծագումը պատճառաբանող, անունները ստուգաբանող կամ Էլ 

պատմական անձանց որևէ արարք վիպող զրույցներ։Ըստ այդմ ավանդությունները լինում են ստուգաբանական, 

բացատրական և վարքաբանական։ Տալիս են աշխարհագրական, պատմական, կենցաղային, կրոնական և այլ 

տեղեկություններ ու գիտելիքներ։ Լայն տարածում են գտել Նոյի տապանի, Պրոմեթևսի, Ալեքսանդր 

Մակեդոնացու, Լոխման հեքիմի, դոկտոր Ֆաուստի մասին ավանդությունները։ Հայ ժողովուրդը ևս ստեղծել է 

ազգային ավանդություններ ու ավանդական զրույցներ։ Դրանք արտացոլում են մեր ժողովրդի հնամենի 

հավատալիքները, հասարակական կյանքն ու կենցաղը, պատմական բախտորոշ իրադարձությունները։ Հայտնի 

են Մհերի, Մեսրոպ Մաշտոցի, Վարդան Մամիկոնյանի, զորավար Անդրանիկի մասին ավանդությունները։ Կան 

նաև բազմաթիվ ավանդություններ՝ Հայկական լեռնաշխարհի տարբեր բնակավայրերի, պատմական 

հուշարձանների, աշխարհագրական տեղանունների մասին: 



ԺՈՂՈՎՐԴԱԿԱՆ  

ՔՆԱՐԱԿԱՆ  ԵՐԳԵՐ  

ՊԱՆԴԽՏՈՒԹՅԱՆ ԵՐԳԵՐ 

ԱԺԽԱՏԱՆՔԱՅԻՆ ԵՐԳԵՐ 

ՕՐԵՐԵՑԱՅԻՆ ԵՐԳԵՐ 



ՊԱՆԴԽՏՈՒԹՅԱՆ  ԵՐԳԵՐ  

Քնարական բանահյուսությունը իր բնույթով, կիրառությամբ ու թեմատիկայով 

բաժանվում է մի քանի տեսակի` գեղջկական, պանդխտության, զինվորական, 

օրորոցային և մանկական երգերի: Պանդխտության երգերն առնչվում են հայ ազգային-

սոցիալիստական կյանքին բնորոշ երևույթներից մեկի՝ պանդխտության հետ: Այս 

երգերը մեզնում  սկսել են ձևավորվել դեռ վաղ միջնադարից: 

Այդ երգերին բնորոշ են օտարություն մեկնողի և նրա հարազատների հրաժեշտի, 

պանդուխտի կարոտի, տառապանքի, հիվանդության, մահվան , հայրենիքում 

հարազատների սպասումների, ինչպես նաև պանդուխտի վերադարձի ու դրա հետ 

կապված ուրախ ապրումների մոտիվները: Պանդխտության երգերը գեղարվեստական 

կատարելիության հասած երգեր են:  Դրանց մեծագույն մասը երգվում են: 



ԱՇԽԱՏԱՆՔԱՅԻՆ   ԵՐԳԵՐ  

Աշխատանքային երգերն աշխատանքի գործընթացում ստեղծված և նրան ուղեկցող 

ժողովրդական երգեր են։ Հայ ժողովրդական աշխատանքային երգերից տարածված են 

եղել հորովելները, երկրագործի (կամ շինականի), սերմնացանի (երգ–աղոթքներ), հնձի, 

սայլի, քաղհանի, կալի, ճախարակի, խնոցու, սանդի և այլ երգերը։ Աշխատանքային 

երգերում փորձ է արվում արտահայտել շինականի և արհեստավորի սոցիալական 

վիճակը։ Դրանց մեջ շինականն իր հոգսերն է կիսում գութանի, արորի ու եզան, իսկ 

գեղջկուհին՝ ճախարակի, խնոցու, իլիկի, սանդի և այլ գործիքների հետ։ Աշխատանքային 

երգերին հատուկ մոտիվներ կան նաև սիրո, հարսանեկան, վիճակի երգ–խաղիկներում, 

ինչպես և հայրեններում։ Հայկական աշխատանքային երգերից շատերը գալիս են խոր 

հնուց և պարունակում են հմայական աղոթքի երանգներ։ Խորհրդային շրջանում 

հայկական աշխատանքային երգերում երևան եկան կոլտնտեսային գյուղը, կոլեկտիվ 

աշխատանքը, տրակտորն ու կոմբայնը գովերգող մոտիվներ։ 



ՕՐՈՐՈՑԱՅԻՆ  ԵՐԳԵՐ  
Օրորոցային երգերը ժողովրդական ստեղծագործության քնարական երգատեսակ են, որոնք կոչվել են նաև հարյուր, 

լուրիկ, ճոր-ճոր, դանդան, նեննի, նանար։ Օրորոցային երգերում գերիշխող մոտիվները (մանկանն ուղղված գովք, 

բարեմաղթություն և այլն) հաճախ զուգորդվել են երգող մոր անձնական ապրումն արտացոլող մոտիվներով։ 

Արտահայտելով ժողովրդի սոցիալ-պատմական կյանքի տարբեր կողմեր ու իրողություններ, ընտանեկան–կենցաղային 

հարաբերություններ, զանազան հավատալիքներ ու պատկերացումներ՝ օրորոցային երգերն ունեն  

պատմաճանաչողական արժեք։ Հայ ժողովրդական օրորների առավել զարգացած նմուշներն իրենց բանաստեղծական-

երաժշտության ձևով ու բովանդակությամբ լիովին կազմավորված երգեր են և կազմում են ազգային ավանդական 

քնարական երգարվեստի մի նշանակալից ժանրը։ 

Օրորոցային երգը պատկանում է հայ ժողովրդական ավանդական երգային ժառանգության հնագույն և ամենակենսունակ 

ժանրերի թվին։ Մեր բազմադարյա պատմության ընթացքում ամենուրեք, որտեղ եղել է ծնունդ և օրորոց, միշտ հնչել է 

օրորոցային երգը, որով հայ կինն իր սիրասուն մանկան գովքն է արել, արտահայտել իր անսահման սերն ու գորովը։ 

Օրորոցային երգի միջոցով է ստեղծվել ու ամրապնդվել հոգևոր կապը մոր և մանկան միջև։ Օրորոցային երգով են 

սկզբնավորվել երեխայի գեղարվեստական ընկալումները, որոնք հետագայում ձևավորելու էին նրա հոգեկան կերտվածքը։ 

Մորից լսած օրորով էր մանուկը հաղորդակից դառնում իր հարազատ հայ երգին։ Այսօր էլ օրորոցային երգը չի կորցրել իր 

կարևոր նշանակությունը, ուստի և անհրաժեշտ ենք համարում օգնել երիտասարդ մայրերին կենցաղ վերադարձնելու մեր 

հիասքանչ օրորները, որոնք բացի իրենց կիրառական գործառույթից ունեն նաև գեղարվեստական բարձր արժեք։ 


